
Framkvæmdastjóri/aðalstjórn
Áfram Völsungur 
Jólablað Völsungs er fyrir löngu orðinn árlegur kafli í sögu félagsins. Í blaðinu rita deildir 
félagsins pistla þar sem farið er yfir árið sem er að líða.

Þegar ég lít til baka og hugsa um árið sem  nú er að kveðja  kemur fyrst upp í huga minn 
þakklæti. Þakklæti fyrir að á Húsavík skuli vera öflugt fjölgreina íþróttafélag sem sem nær 
til allra aldurshópa. Má þar nefna almenna hreyfingu, skipulagt barna- og unglingastarfi 
og eða afreksstarf. Starfið er blómlegt og skiptir okkur öll miklu máli. Við sjáum það best 
á öllum þeim fjölda sjálfboðaliða sem leggja mikið á sig til að félagið megi vaxa og dafna.
Ekkert í starfi félagsins er sjálfsagt en það er ómetanlegt að fá að vinna með öllum þeim 
sjálfboðaliðum sem dag frá degi setja lit sinn á starfsemina og bera uppi merki félagsins. 
Það eru sjálfboðaliðarnir sem draga vagninn, leggja línurnar og sjá til þess að við eigum 
blómlegt fjölgreina íþróttafélag á Húsavík.

 Á undanförnum árum hefur greinum sem eru í boði innan félagsins fjölgað og nú síðast bættust við handboltanámskeið, 
körfuboltanámskeið og frjálsar íþróttir. Fjölbreytileikinn er því mikill og í dag eru stundaðar eftirfarandi greinar innan 
félagsing; knattspyrna, blak, fimleikar, handbolti, frjálsar íþróttir, körfubolti, hjól, skíðaganga, pílukast, bardagaíþróttir, 
sund, íþróttaskóli, boccia, siglingar og gönguhópur. Árangur getur verið mældur á marga vegu og má með sanni segja 
að Völsungar séu að ná árangri bæði innan sem utan vallar. Sigrarnir hafa verið margir innan vallar en ekki síst má telja 
til árangurs hversu mikill fjölbreytileikinn er í starfinu. Skipulagt íþróttastarf er einn af lykilþáttum í forvörnum og eru það 
því forréttindi að eiga fjölgreina íþróttafélag eins og Völsung.

Völsungur rekur öflugt afreksstarf bæði í blaki og knattspynu. Við getum farið og fylgst með liðunum okkar alla mánuði 
ársins. Liðin okkar hafa staðið sig vel, hafa verið félaginu til mikils sóma svo eftir því hefur verið tekið utan Húsavíkur. 
Iðkendur úr okkar röðum hafa verið reglulegir þátttakendur í landsliðum Íslands, bæði í blaki og knattspyrnu. Hægt er að 
mæta á leiki hjá félaginu í öllum mánuðum ársins og megum við svo sannarlega vera stolt af liðunum okkar.
Aðalstjórn hélt sínar árlegu samkomur. Íþróttafólk Völsungs fór fram þar sem Jakob Gunnar Sigurðsson og Halla Bríet 
Kristjánsdóttir voru kosin íþróttakarl og íþróttakona Völsungs fyrir árið 2024. Einnig var haldið uppá afmæli félagsins en 
að þessu sinni fór það fram 13. apríl þar sem meistaraflokkur kvenna í blaki spilaði afar mikilvægan leik inná Akureyri á 
sjálfan afmælisdaginn. Þóra Kristín Jónasdóttir var sæmd gullmerki félagsins fyrir störf sín fyrir félagið en Tóta, eins og 
hún er kölluð, hefur komið víða við í starfi félagsins.

Völsungur og Norðurþing skrifuðu undir nýjan samstarfs- og þjónustusamning til þriggja ára. Samningurinn er 
gríðarlega mikilvægur fyrir starfsemi félagsins og tryggir að félagið geti haldið áfram að blómstra í samfélaginu okkar. 
Í nýjum samning er samþættingarverkefnið meðal annars tryggt til framtíðar. Verkefnið er samstarfsverkefni Völsungs, 
Norðurþings, Borgarhólsskóla og Grænuvalla. Það er ánægjulegt að verkefnið sé komið til að vera. Verkefnið byggir á 
því að öll börn frá 4-7 ára mæta á æfingar hjá Völsungi í mismunandi greinum á leikskóla- og frístundatíma. Þannig fá 
öll börn kynningu á starfi félagsins.

Sögunefndin starfaði áfram á árinu en hún vinnur að ritun á 100 ára sögu félagsins. Verkefninu var áfangaskipt og var 
ákveðið að hafa söguna á rafrænu formi. Nú þegar hafa fyrstu tveir áfangarnir verið birtir á heimasíðu félagsins. Hvet ég 
alla Völsunga til að fara inná heimasíðu félagsins og skoða sögu félagsins.

Á árinu fór Norðurþing í viðhaldsframkvæmdir á gervigrasinu. Skipt var um gervigras og reist stúka fyrir áhorfendur. 
Gríðarlega ánægjuleg framkvæmd fyrir bæði iðkendur og áhorfendur.  Í fjárhagsáætlun sveitarfélagsins fyrir árið 2026, 
var samþykkt að að halda áfram með viðhaldsverkefni á íþróttamannvirkjum sveitarfélagsins. Á næsta ári verður farið í að 
skipta um gólf og stúku í íþróttahöllinni. Þettu eru gleðitíðindi fyrir okkur Völsunga.

Það er sönn ánægja að segja frá því að knattspyrnuvellirnir og íþróttahöllin munu fá nýtt nafn frá og með 1. janúar 
2026. GPG hefur skrifað undir styrktarsamning við félagið og þökkum við þeim kærlega fyrir velvilja í garð félagsins. 
Knattspyrnuvellirnir munu því bera nafnið GPG völlurinn og íþróttahöllin mun bera nafnið GPG höllin.

Starfsemi félagsins byggir á félagsmönnunum sjálfum, sjálboðaliðunum sem leggja sitt af mörkum við að móta félagið 
og fyrirtækjum sem styrkja starfsemi félagsins. Við erum svo heppin að við erum rík af þessum aðilum á Húsavík. Þessum 
aðilum vil ég þakka fyrir samstarfið á árinu sem er að líða.

Að lokum við ég óska öllum Völsungum nær og fjær gleðilegra jóla, þakkir fyrir árið sem er að líða og farsældar á nýju 
íþróttaári.

Áfram Völsungur
Framkvæmdastjóri Völsungs

Jónas Halldór Friðriksson





Aðalstjórn Völsungs sendir Völsungum 
nær og fjær bestu óskir um gleðileg jól 
og þakkar stuðninginn og samfylgdina 

á árinu sem er að líða.
Jólakveðja, aðalstjórn

Gle›ileg jól
og farsælt komandi
ár. fiökkum vi›skiptin á
árinu sem er a› lí›a.

Áramótabrenna 
           og 
 flugeldasýning

Kveikt verður í 
áramótabálkesti kl. 
17:00 á gamlársdag

Brennan verður staðsett 
við Skeiðavöll fyrir 
neðan Skjólbrekku
Íbúar eru hvattir til að 
mæta og eiga góða 
stund      

NORÐURÞING

NORÐURÞING

Hefur þú nýtt þér 

frístundastyrkinn?

Have you used your  

activity grant?

Börn á aldrinum 2-18 ára eiga rétt á 

niðurgreiðslu á skipulögðu íþrótta- 

og tómstundastarfi!

All children from the age 2 -18 can 

entitled to sports- and activity grant 

from Norðurþing

www.nordurthing.is

30.000kr. - gildir til 31.12.25

30.000 kr. - Valid to 31.12.25

Opnunartími í 
sundlaug Húsavíkur 
yfir hátíðirnar

 

Þorláksmessa           6:45 - 19:00
Aðfangadagur        10 - 14
Jóladagur          Lokað
Annar í jólum           10 - 14
Gamlársdagur         10 - 14
Nýársdagur              Lokað

Aðra daga er 
hefðbundinn opnunartími

NORÐURÞING



Íþróttafólk Völsungs var haldið í Hlyn, sal eldri borgara, sunnudaginn 13. apríl. Viðburðurinn hefur verið haldinn með 
þessum hætti allt frá árinu 2015 og var þetta því í tíunda skipti sem íþróttakarl og íþróttakona Völsugns hafa verið 
heiðruð með þessum hætti. Að þessu sinni voru það þau Halla Bríet Kristjánsdóttir og Jakob Gunnar Sigurðsson sem 
hlutu nafnbótina Íþróttakarl og íþróttakona Völsungs.
Að þessu sinni voru fimm deildir innan raða Völsugns sem tilnefndu tíu aðila í kjör á íþróttafólki Völsungs. Að auki 
tilnefndu þrjár deildir fimm aðila til hvatningarverðlauna. Hvatningarverðlaun eru veitt þeim aðilum 16 ára og yngri sem 
hafa staðið sig vel í starfi félagsins á einn eða annan hátt, hvort heldur sem inni á vellinum, á æfingum eða í almennu 
starfi félagsins.
Kosning fór þannig fram að allir greiðandi félagsmenn innan Völsungs höfðu tök á að kjósa og var kosningarþátttaka var 
með ágætum.

Í kjöri til íþróttafólks Völsungs voru eftirfarandi aðilar:
• Aron Bjarki Kristjánsson blakmaður Völsungs 2024
• Aron Fannar Skarphéðinsson bocciamaður Völsugns 2024
• Dagur Ingi Sigursveinsson bardagamaður Völsungs 2024
• Dagný Þóra Gylfadóttir bardagakona Völsugns 2024
• Halla Bríet Kristjánsdóttir knattspyrnukona Völsungs 2024
• Heiðdís Edda Lúðvíksdóttir blakkona Völsungs 2024
• Hörður Ingi Helenuson almenningsíþróttamaður Völsungs 2024
• Jakob Gunnar Sigurðsson knattspyrnumaður Völsungs 2024
• Marta Mele Annisius almenningsíþróttakona Völsungs 2024
• Rut Guðnýjardóttir bocciakona Völsungs 2024

Halla Bríet Kristjánsdóttir var kjörinn íþróttakona Völsungs fyrir árið 2024. Þrátt fyrir ungan aldur hefur Halla leikið 53 
deildar og bikarleiki með Völsungi og skorað í þeim 23 mörk. Þetta tímabil í ár var hennar besta hingað til en hún skoraði 
13 mörk í 20 leikjum í 2.deild kvenna, en þar af voru 4 mörk í úrslitakeppninni þar sem Völsungur rétt missti af farseðli upp 
um deild. Halla bætti einnig við einu marki í einum bikarleik. Halla hefur verið að banka á dyrnar hjá yngri landsliðum og 
einnig farin að vekja áhuga úr efstu deild á Íslandi. Halla er gríðarlega kraftmikill leikmaður með mikinn hraða og auga 
fyrir því hvar markið er. Halla er alltaf að bæta sig og því verður spennandi að sjá hvað framtíðin ber í skauti sér hjá Höllu.
Jakob Gunnar Sigurðsson var kjörin íþróttamaður Völsungs fyrir árið 2024. Jakob Gunnar Sigurðsson var 17 ára á 
síðasta ári og fékk það hlutverk að leiða sóknarlínu meistaraflokks Völsungs í knattspyrnu. Skemmst er frá því að segja 
að Jakob greip gæsina svo sannarlega og gerði 25 mörk í 22 deildarleikjum og jafnaði þar með markamet deildarinnar 
sem sett var árið 1981 og síðast jafnað árið 1987. Jakob spilaði stóra rullu í því að Völsungur náði því afreki að enda í 
2.sæti deildarinnar og tryggja sig þar með upp í Lengjudeild, sem liðið hefur ekki spilað í síðan árið 2013. Þar varð hann 
markakóngur og skoraði 25 mörk í 22 leikjum.
Jakob var kosinn bæði besti og efnilegasti leikmaður 2.deildar af þjálfurum og fyrirliðum deildarinnar í kosningu á 
vefsíðunni fotbolti.net. Metnaður Jakobs er gríðarlegur og leggur hann mikið á sig við æfingar og leiki til þess að verða 
betri leikmaður.
Hvatningarverðlaun
Hvatningarverðlaun eru veitt þeim aðilum, 16 ára og yngri, sem eru fyrirmyndir annarra iðkenda með ástundun og 
dugnaði, bæði innan sem utan vallar. Það eru deildir félagsins sem tilnefna tvo fullrúa úr sínum röðum, einn af hvoru 
kyni. Að þessu sinni voru verðlaunin veitt einstaklingum úr blaki, knattspyrnu og almenningsíþróttur. Í knattspyrnu 
voru verðlaunin veitt þeim Daníel Snæ Lund og Guðnýju Helgu Geirsdóttir. Hjá blakdeild voru það þau Auður Ósk 
Kristjánsdóttir og Hjörvar Þór Hinriksson sem hlutu hvatningarverðlaunin. Í almenningsíþróttadeildinni hlaut Einar Örn 
Elíasson hvatningarverðlaun.

Íþróttafólk Völsungs 2024



Bragðið sem býr 
til jólin

Þegar kemur að jólasteikinni koma málamiðlanir ekki til 
greina. Þess vegna stólar fólk á okkur því þannig gengur 
það að gæðunum vísum. KEA hamborgarhryggurinn er 

sérlega safaríkur, bragðgóður og úr fyrsta flokks hráefni. 



Jólahugvekja sóknarprests
Aðventuhugleiðing

Aðventan heilsar, enn á ný,  tími biðar, vonar og eftirvæntingar. Guð valdi að verða 
maður til þess að sýna okkur með skýrum hætti að við erum elskuð, dýrmæt og 
séð. Við mætu Guði í barninu. Barnið í jötunni birtir okkur þá elsku og þrá Guðs að 
vilja umvefja okkur elsku og gefa birtu vonarinnar – og vera okkur nærri, alla daga 
allt til enda veraldar. Það er svo okkar að játast þeirri elsku, og leyfa og láta anda 
kærleikans og réttlætis móta viðhorf, samskipti og verk.

Páll postuli vildi meina að öll erum við börn Guðs, og við lítum á Jesú sem bróður 
okkar og besta vininn: ,,Hér er hvorki Gyðingur né annarrar þjóðar maður, þræll né 
frjáls, karl né kona; þið eruð öll eitt í Kristi Jesú.“ ( Gal. 3.28) 

Orðin ítreka að við tilheyrum öll sömu fjölskyldu, erum öll jöfn í augum Guðs – 
karlar, konur og kvár, ungir og gamlir, heimafólk og nýbúar, sterk og veik og svo 
framvegis. Öll erum við dýrmæt. Já, manneskjur eru merkilegar. 

Í samfélögum manna erum við þó ekki óvön því að flokka og skipta í hópa. Í íþróttaheiminum birtist það í liðum, deildum, 
aldri, getu og kyni. Þá má  velta því fyrir sér:  Hvernig skynja t.d.  börn og unglingar að þau séu jafn merkileg og eldra 
og reyndara íþróttafólk? Hvernig finna stúlkur að þeirra iðkun sé jafnmikilvæg og iðkun drengja – eða öfugt?  Hvernig 
myndum við mæla eða sjá að sami metnaður ríkir meðal karla og kvenna, meðal yngri og eldri flokka?  Er launum, 
aðstöðu, þjálfun og fjármagni skipt jafnt og á réttlátan hátt? Er samskiptum og upplýsingaflæði  jafn vel sinnt í barna- og 
unglingastarfi og í meistaraflokkum? Er umgjörðin söm hjá eldri og yngri leikmönnum í leikjum :nothæfir boltar, dómarar 
á staðnum í íþróttaskóm eða á inniskónum ?  

Hvernig vita t.d. börn að þau njóta sömu umhyggju, virðingar og metnaðar og íþróttafólk í eldri flokkum ? Er íþróttastarfið 
ekki  einmitt svolítil mikromynd af lífinu og  því svo gott að að æfa sig þar. Það snýst ekki bara um spörk, hlaup, kasttækni, 
teygjur og svo framvegis. Í íþróttastarfinu lærum við að horfa á samherja og mótherja af virðingu og væntumþykju, að 
aga okkur sjálf og temja okkur að vera góðar fyrirmyndir. Á íþróttaæfingum og í keppnum æfum við okkur líka í því að 
vanda okkur og leggja okkur fram fyrir liðið, af því við erum ekki eyland, hvorki á íþróttaleikvangi né í lífinu. Þess vegna 
er íþróttastarf svo mikilvægt og merkilegt. 

Ég held að ef Páll postuli gengi inn á íþróttavöll í dag og horfði yfir starfið, gæti hann orðað meiningu sína einhvern 
vegin svona:
„Hér eru engin A- eða B-lið í virðingu, engir betri eða verri flokkar. Þið eruð öll eitt í íþróttinni sem þið elskið.“ Og það 
er kjarninn.  Kannski myndi hann ekki segja það nákvæmlega svona –ég veit það auðvitað ekki fyrir víst. En ég veit, 
að jólaguðspjallið minnir okkur á að engill Guðs kom fyrst til fjárhirðanna, þeirra sem voru meðal þeirra fátækustu og 
neðstu í samfélagsstiganum. Þeim var fyrstum boðuð gleðitíðindin og þeir fengu fyrstir að sjá barnið Jesú. Af hverju? Til 
að minna okkur á að enginn er of smár, Guð sér alla og gleymir engum og enginn of ómerkilegur til að taka þátt í hinu 
góða verki Guðs í heiminum.

Guð vill hafa okkur öll í sinni fjölsklydu, í sínu liði, hann er ekki að leita að úrvalsleikmönnum né afreksfólki. Viðhorf 
kristninnar kennir okkur að við erum dýrmæt ekki vegna þess sem við gerum eða getum – heldur vegna þess hver við 
erum:  manneskjur, börn Guðs.

Bæn mín um þessa aðventu er sú að á öllum sviðum lífsins – íþróttum jafnt sem annars staðar – megi kærleiksrík sýn á 
manneskjuna móta viðhorf okkar, samskipti og ákvarðanir. Að við hlúum að hvert öðru, gætum réttlætis veitum umhyggju 
og sköpum saman tækifæri fyrir  hvert barn, hverja manneskju til að vaxa, þroskast og blómstra. 

Gleðilega aðventu. Sólveig Halla 

Gle›ileg jól
farsælt komandi ár.
fiökkum vi›skiptin
á li›num árum.

Óskum viðskiptavinum 
okkar gleðilegra jóla 
og farsæls komandi árs.
Þökkum viðskiptin á árinu.



Í janúar var keppt í tvíliðaleik á Norðurlandsmótinu á Akureyri. Í lok febrúar var keppt í liðakeppni á Íslandsmót ÍF í 
Keflavík. Lindi, kiddi og Ási lentu í 3. sæti í sinni deild. Í byrjun maí var keppt í einliðaleik og liðakeppni á Hængsmotinu 
á Akureyri. Aron, Ási og Lindi lentu í 2. sæti í sinni deild.

Í mars var okkar árlega Húsavíkurmóti sem gekk mjög vel. Góð þátttaka var í mótinu þar sem fyrirtæki og eldri borgarar 
hér í bæ etja kappi saman og hafa gaman. Þetta mót er okkar helsta fjáröflun og þökkum við keppendum og fyrirtækjum 
hér í bær sem gefa vinninga, fyrir stuðninginn. Í ár unnu Húsavíkurmótið þeir félagarnir Kristbjörn Óskarsson og Jón 
Höskuldsson. Í öðru sæti voru Jón Ingi Sveinbjörnsson og Jón Óskar Ágústsson, í þriðja sæti voru Ísak Aðalsteinsson 
og Davíð Gunnarsson og í fjórða sæti voru Aron Fannar Skarphéðinsson og Hildur Sigurgeirsdóttir. Hvatningabikar 
Íþróttafélags fatlaðra hlaut Sindri Gauksson: Kiwanisklúbburinn Skjálfandi hefur séð um uppsetningu valla og dómgæslu 
á þessu móti og kunnum við þeim bestu þakkir fyrir.

Bocciamaður Völsungs og bocciakona Völsungs voru Aron Fannar Skarphéðinsson og Rut Guðnýjardóttir.
Í lok október var keppt í einstaklingskeppni á Íslandsmóti á Akureyri. 
Einar Baldvins. lenti í 2. sæti í sinni deild.

Að lokum óska ég ykkur öllum gleðilegrar jólahátíðar.
Hermína Hreiðarsdóttir

Formaður bocciadeildar Völsungs

Boccia





EINFALT &
ÞÆGILEGT

MEÐ APPINU

ÞÚ ERT ALLTAF 
Í FYRSTA SÆTI

HJÁ OKKUR

Við leggjum áherslu á persónulega 

þjónustu og traust samband við 

okkar viðskiptavini.

 

Auk þess að bjóða upp á öflugt 

app og nútímalegar stafrænar 

lausnir sem gera bankaviðskipti 

einföld og þægileg.

Haustið 2022 hófust fyrstu íþróttaæfingar í samþættingarverkefni Völsungs og Norðurþings. Verkefnið hefur það hlutverk 
að stuðla að aukinni þátttöku barna á aldrinum 4 - 7 ára í skipulögðu íþróttastarfi sem og gefa þeim kynningu á hinum 
helstu íþróttagreinum, fjölskyldum þeirra að kostnaðarlausu. Framkvæmd verkefnis er í höndum Völsungs í samstarfi við 
Leikskólann á Grænuvöllum, Frístund Borgarhólsskóla og Norðurþing. 

Verkefnastjóri verkefnisins skólaárið 2024 - 2025 var Arnar Pálmi Kristjánsson. Verkefnastjóri hefur haft viðveru á 
öllum æfingum ásamt því að setja upp og sjá um æfingar fyrir leikskólann. Kenndar íþróttagreinar á skólaárinu voru 
knattspyrna, blak og fimleikar, en æfingar grunnskólabarna hafa verið í höndum þjálfara frá deildum Völsungs með 
aðstoð frá verkefnastjóra og starfsmönnum frístundar.

Fyrir skólaárið 2025 - 2026 urðu nokkrar breytingar frá fyrra ári en í stað fimleika voru frjálsar íþróttir teknar inn í dagskrá 
grunnskólans. Hóparnir í verkefninu í ár eru tiltölulega stórir, frá 28 börnum og upp í 37 í hverjum tíma. Verkefnastjóri 
verkefnisins skólaárið 2025 - 2026 er Ísak Már Aðalsteinsson. Þjálfarar fyrir hönd blakdeildar eru Taylor Horsfall og Claire 
Isaksen, þjálfari frjálsra íþrótta er Selmdís Þráinsdóttir og þjálfarar knattspyrnu eru Tómas Bjarni Baldursson og Daníel 
Snær Lund. Aðstoðarþjálfarar leikskólahópa eru Aron Bjarki Kristjánsson, Daníel Snær Lund, Halla Bríet Kristjánsdóttir, 
Jóhanna Kristjánsdóttir og Tómas Bjarni Baldursson.

Við þökkum öllum samstarfsaðilum verkefnisins kærlega fyrir gott samstarf á árinu 2025 og hlökkum til þess að taka á 
móti börnunum aftur á nýju ári.

Með jólakveðju,
Ísak Már Aðalsteinsson

Samþættingarverkefni Völsungs 

og Norðurþings

EINFALT &
ÞÆGILEGT

MEÐ APPINU

ÞÚ ERT ALLTAF 
Í FYRSTA SÆTI

HJÁ OKKUR

Við leggjum áherslu á persónulega 

þjónustu og traust samband við 

okkar viðskiptavini.

 

Auk þess að bjóða upp á öflugt 

app og nútímalegar stafrænar 

lausnir sem gera bankaviðskipti 

einföld og þægileg.

Laugar – Húsavík – www.spar.is – sparthin@sparthin.is – 464 6200



Gle›ileg jól
farsælt komandi ár.
fiökkum vi›skiptin
á li›num árum.Gle›ileg jól,

farsælt komandi ár.
fiakka vi›skiptin á
árinu sem er a› lí›a.

Kristján Gunnar
sálfræðistofa

Óskum öllum 
Völsungum gleðilegra jóla 

og farsældar 
á nýju ári.

Verslum í heimabyggð!
Áfram Völsungur!

Gleðileg jól og farsælt 
komandi ár. 
Takk fyrir að versla 
í heimabyggð.



Hlutverk barna- og unglingaráðs knattspyrnudeildar Völsungs felst í því að halda utan um starfsemi yngra flokka félagsins. 
Ráðið sér meðal annars um skipulagningu fjáröflunar deilda, innheimtu æfingagjalda,ráðningar á þjálfurum ásamt því að 
taka á einstaka málum sem upp koma og vill ráðið nýta tækifærið og þakka foreldrum fyrir farsælt samstarf á árinu sem 
er að líða. Lykilinn að öflugu íþróttastarfi barna er gott og öflugt samstarf á milli foreldra,barna og félagsins. 

Barna- og unglingaráð er skipað 3-5 fulltrúum í senn. Nú skipa ráðið Berglind Jóna Þorláksdóttir formaður (í leyfi), Elísabet 
Anna Helgadóttir, Freyr Ingólfsson (starfandi formaður), Rúnar Traustason, Davíð Þórólfsson og Marella Steinsdóttir. 
Jónas Halldór Friðriksson framkvæmdastjóri félagsins situr fundi ráðsins og er tengiliður við aðalstjórn. Nýr yfirþjálfari 
yngri flokka í knattspyrnu, Patrick De Wilde, hefur svo störf á nýju ári. Sólveig Ása Arnarsdóttir lét af störfum úr barna- og 
unglingaráði á árinu og Aðalsteinn Jóhann Friðriksson lét af stöfum sem yfirþjálfari yngri flokka í lok árs. Kunnum við 
þeim bestu þakkir fyrir öflugt og óeigingjarnt starf í þágu barnanna okkar.

Í þjálfarahópi yngri flokka í knattspyrnu á árinu sem er að líða voru þau Akil De Freitas, Arnar Pálmi Kristjánsson, Árdís Rún 
Þráinsdóttir, Elmar Örn Guðmundsson, Sarah Elnicky og Tómas Bjarni Baldursson. Einnig störfuðu sem aðstoðarþjálfarar 
þau Elísabet Ingvarsdóttir, Davíð Leó Kristinsson, Arnar Kári Benediktsson, Aron Bjarki Kristjánsson, Jóhanna Heiður 
Kristjánsdóttir og Halla Bríet Kristjánsdóttir. Á haustdögum bættist svo Selmdís Þráinsdóttir við þjálfarahópinn okkar. Við 
erum afskaplega stolt af öllum okkar þjálfurum sem stóðu sig frábærlega á árinu. Það eru klár forréttindi að hafa svona 
duglegt, áhugasamt og hæft fólk í okkar röðum. Harpa Ásgeirsdóttir sá um styrktarþjálfun 3. og 4. flokks á árinu. Starfið 
hefur farið fram af krafti á árinu og hafa krakkarnir okkar ferðast um allt land á mót og í leiki þar sem þau voru félaginu 
okkar til sóma hvert sem þau komu. Við getum svo sannarlega verið stolt af krökkunum okkar. Þeim iðkendum Völsungs 
sem voru valin í landsliðsverkefni á árinu óskum við innilega til hamingju með árangurinn og áttu Völsungar tvo fulltrúa 
í landsliði U-15 ára sem tóku þátt í móti aá Englandi á haustdögum, þær Auði Ósk Kristjánsdóttur og Ísabellu Önnu 
Kjartansdóttur. 

Völsungsmótið var haldið í lok ágúst og var það afar vel heppnað og vel sótt. Samþætting skóla- og tómstundastarfs 
var áfram starfandi á árinu og gekk það afskaplega vel. Við erum þegar farin að sjá árangur af verkefninu en iðkendum 
sem lokið hafa þjálfun í samþættinugunni hefur þegar fjölgað svo um munar. Það er ánægjulegt að Norðurþing hefur 
ákveðið að tryggja að verkefnið haldi áfram til framtíðar.

Barna- og unglingaráð vill koma til skila innilegum þökkum til allra foreldrafulltrúa og annarra sjálfboðaliða sem hafa lagt 
á sig mikið óeigingjarnt starf í þágu félagsins við það stóra verkefni sem það er að halda úti íþróttastarfi barna.
Hér að neðan eru pistlar frá þjálfurum hvers flokks um það starf sem fór fram í flokkunum:

8. flokkur (Þjálfari - Tómar Bjarni Baldursson)
Allt saman frábærir krakkar sem var gaman að þjálfa, mikil gleði og mikið 
stuð en á sama tíma krefjandi að mæta kl 8.00 á allar æfingar. En þessir 
krakkar tækluðu það eins og atvinnumenn og komu virkilega á óvart. 
Frábært sumar að baki þar sem við fórum á tvö mót. Strandarmótið á 
Dalvík og Völsungsmótið á Húsavík. Krakkarnir voru dugleg að æfa og 
voru við með 10 lið skráð til leiks á Völsungsmótinu sem er frábært.
 
7. flokkur kvenna (Þjálfari - Tómar Bjarni Baldursson)
Sumarið hjá þessum stelpum var mjög krefjandi þar sem fáar stelpur 
voru að æfa. Á sama tíma æfðu stelpurnar mjög vel og lögðu sig allar 
fram við að bæta sig í íþróttinni. Flokkurinn fór á nokkur mót í sumar og 
stóðu sig virkilega vel á þaim. Á Símamótinu í Kópavogi endaði liðið í 
1. sæti í sínum riðli og komu heim með bikar. Virkilega skemmtilegt sumar sem toppaði á Símamóti eins og fyrr segir.

Yngri flokkar í knattspyrnu



7. flokkur karla (Þjálfari - Tómar Bjarni Baldursson)
Flottur hópur sem mætti vel á æfingar og æfðu vel. Strákarnir eru með mikla hæfileika sem gaman verður að sjá þróast 
í framtíðinni. Miklar framfarir voru hjá hópnum í sumar. Flokkurinn fór snemma sumar á gistimót á Akranesi. Völsungar 
voru þar með þrjú lið og spiluðu þar fullt af leikjum. Mótið var krefjandi en af sama sakpi mjög skemmtilegt og stóðu 
strákarnir sig með sóma. Að auki fóru strákarnir á fleiri mót í sumar sem endaði svo á Völsungsmótinu á Húsavík. 

6. flokkur kvenna (Þjálfari - Sarah Elnicky)
Í byrjun haustannar var hópurinn fámennur en þegar líða fór á veturinn bættust fleiri stelpur við, flokkurinn endaði á að 
skipa 14 stelpum. Það sáust miklar framfarir hjá bæði eldra og yngra ári á tímabilinu. Flokkurinn tók þátt á Stefnumóti, 
Goðamóti, Hattarmóti, Símamóti N1 og svo Húsavíkurmótinu á Húsavíki. Á öllum mótunum skráðum við tvö lið til leiks 
og sáust miklar framfarir hjá báðum liðum á milli móta. Allar stelpurnar stóðu sig vel á árinu og stemningin í hópnum 
mjög góð. Stelpurnar geta verið stoltar af árinu sem er að líða og verður gaman að fylgjast með hópnum í framtíðinni.
 
6. flokkur karla (Þjálfari - Tómar Bjarni Baldursson)
Flottur hópur af strákum sem var gaman að þjálfa. Flokkurinn fór ekki á sitt fyrsta mót fyrr en í ágúst þegar þeir fóru á 
Króksmótið á Sauðárkróki. Völsugur fór þangað með þrjú lið og stóðu sig virkilega vel. Mikil af leikjum og mikið fjör. 
Miklar framfarir í hópnum á árinu sem er að líða og flokkurinn fjölmennur.

5. flokkur kvennna (Þjálfari – Sara Elnicky)
Flokkurinn var fjölmennur og skipaður metnaðarfullum leikmönnum sem vildu bæta sig sem leikmenn. Flestar stelprnar 
mættu á næstum alla æfingarnar og mátti sjá miklar framfarir. Flokkurinn skráði tvö lið til leiks í íslandsmótinu og stóðu 
bæði liðin sig vel þar. Völsungur 1 bætti sig mikið frá fyrra tímabili og á milli leikja. Völsungur 2 stóð sig heilt yfir mjög vel 
og áttu jafna leiki í allt sumar. Flokkurinn fór á Goðamót, Stefnumót, eldra árið fór á TM mót í Vestmanneyjum og allar 
fóru á Símamót. Þetta var gott tímabil hjá stelpunum og geta þær allar verið stoltar með sumarið.
 
5. flokkur karla (Þjálfari – Akil DeFreitas)
Flokkurinn æfði vel og voru framfarir miklar eftir árið. Stuðningur foreldra í kringum strákana var til fyrirmyndar og skiptir 
það miklu máli í kringum mót og leiki. Á tímabilinu fóru strákarnir á goðamót og N1 mótið á Akureyri. Á bæði mótin 
skráðum við tvö lið til leiks. Einnig var flokkurinn með tvö lið skráð til leiks í íslandsmótinu þar sem miklar framfarir voru 
milli leikja. Strákarnir tóku öllum áskorunum með bros á vör á gaman að fylgjast með þeim hvetja hvort annan til dáða.



4. flokkur karla (Þjálfari - Tómar Bjarni Baldursson)
Krefjandi sumar að baki þar sem það voru 10 strákar að æfa í þessum flokki. Oft fengum við stráka úr 5 flokki til þess að 
hjálpa okkur í sumar og vill ég þakka þeim kærlega fyrir. Fullt af hæfileikum og endalaust sprell í þessum hóp. Þrátt fyrir 
fámenni að þá mættu strákarnir vel á æfingar og æfðu vel. Sumir strákar spiluðu með sameiginlegu liði Völsungs og KA 
í íslandsmótinu þar sem þeir fengu fullt af góðum mínútum. 

4 og 3 flokkur kvenna (Þjálfari – Sarah Elnicky)
3. og 4. flokkur kvenna voru sameinaður flokkur á þessu tímabili og tóku þátt í íslandsmóti og öðrum mótum saman. 
Tímabilið byrjaði mjög vel þegar þær fóru á Stefnumót á Akureyri þar sem þær enduðu í öðru sæti í B-liðum eftir að 
hafa tapað naumlega fyrir FH 1-0. Þær tóku einnig þátt í Íslandsmóti og hópurinn fór svo á Gothia Cup í Svíþjóð. Það 
var frábær upplifun fyrir alla jafnt innan sem utan vallar. Þær spiluðu við lið frá Englandi, Svíþjóð, Noregi og Kanada. Í 
riðlinum enduðu þær efstar með tvo sigra og eitt jafntefli. Þær fóru upp um styrkleika þar sem þær töpuðu í úrslitakeppni 
á móti feiknar sterku liði frá Noregi.  Margar stelpur tóku stór skref á árinu og við vonumst til að sjá þær halda áfram 
að vaxa og dafna á sínu fótboltaferðalagi og hlökkum til að sjá þær spila með meistaraflokki, sama hvenær það verður.
 

3 flokkur karla (Þjálfari – Akil DeFreitas)
Fjölmennur og flottur hópur sem stundaði æfingar af krafti. Samviskusamur hópur sem voru jákvæðir og duglegir sem 
skiptir miklu máli. Miklar framfarir voru í hópnum bæði hjá liðinu sem heild og einstaklingum. Þeir sýndu mikla liðsheild 
og vinnusemi. Mikilvægi íþrótta nær lengra heldur en sigrar og töp, strákarnir þróuðu með sér mikilvæga eiginleika í 
sumar m.a. aga, seiglu til að takast á við áskoranir, mikilvægi samskipta og virðingu fyrir liðsfélögum og andstæðingum. 
Hápunktur sumarsins var svo klárlega frábært ferð á Gothiacup þar sem strákarnir stóðu sig virkilega vel og gáfu allt sitt 
í alla leiki.

Barna- og unglingaráð knattspyrnudeildar Völsungs óskar öllum okkar iðkendum og aðstandendum þeirra gleðilegra 
jóla og farsæls fótboltaárs 2026. 

Fyrir hönd Barna- og unglingaráðs, Freyr Ingólfsson



Völsungsmótið 2025
Völsungsmót var haldið 24. september þar sem ríflega 800 krakkar komu og spiluðu fótbolta í góðu veðri. PCC og 
Orkuveita Húsavíkur voru aðal styrktaraðilar mótsins og eru við mjög ánægð með þann stuðning. Mörg önnur fyrirtæki 
á Húsavík styrktu okkur einnig með ýmsum hætti með því að kaupa velli, mótsgjafir, merkja velli eða með öðrum hætti 
og þökkum við styrktaraðilum sérstaklega vel fyrir þeirra aðkomu. Mótið er dagsmót sem haldið er fyrir 8.,7. og 6. flokk 
stráka og stelpna og komu lið víða af Norður- og Austurlandi. Norðurþing bauð svo keppendum frítt í sund að móti 
loknu og Olís á Húsavík gaf ís. Norðlenska og Nettó styrktu mótið eins og undafarin ár með því að gefa keppendum 
pylsur og drykk að keppni lokinni. Skipuð var sér mótsnefnd sem hafði veg og vanda að undirbúningi ásamt Barna-og 
unglingaráði, Framkvæmdastjóra Völsungs og fleirum góðum Völsungum. Mótið var vel skipulagt og gekk vel í alla 
staði. Slíkt mót er ekki hægt að halda án stuðnings foreldra og annarra sjálfboðaliða sem komu að uppsetningu og 
frágangi mótsins, tóku sjoppu- og grillvaktir eða dæmdu leiki. Það var frábært að sjá hversu margir voru viljugir að hjálpa 
til og aðstoða. Það er stærsti stuðningurinn sem svona mót þarf. Völsungsmótið er okkar mikilvægasta fjáröflun Barna-
og Unglingaráðs og fer allur hagnaður Völsungsmótsins í rekstur og búnaðarkaup fyrir barna- og unglingaliðin okkar.



Tómstunda- og æskulýðsfulltrúi
Hvað get ég gert fyrir félagið mitt?

Kæru Völsungar
Þegar litið er um öxl sjáum við árangur blómlegs íþróttastarfs hjá Völsungi á árinu sem er að líða – allt frá yngstu 
iðkendunum og til þeirra elstu. Framboð á íþróttum og hreyfingu hefur sjaldan verið jafn fjölbreytt og nú, og endurspeglar 
það þann kraft og metnað sem býr í félaginu.

Iðkendur koma að starfi Völsungs af ýmsum ástæðum. Sumir hafa mikinn metnað og stefna langt í sinni íþrótt, aðrir 
eru að stíga sín fyrstu skref og enn aðrir sækja mest í félagsskapinn. Þá má ekki gleyma þeim fjölmörgu sem starfa á 
hliðarlínunni: þeim sem sjá um skipulag, utanumhald, fjáraflanir, bakstur, stuðning á leikjum og svo margt fleira. Allir 
þessir hópar mynda eina liðsheild – þeir eru Völsungar.

Völsungur er frábær vettvangur fyrir fólk á öllum aldri til að stunda hreyfingu, styðja við starfið og njóta þess mikilvæga 
félagsskapar sem þar skapast. Það er ekki sjálfsagt að samfélagið eigi öflugt íþróttafélag, því slíkt byggist á því sem við 
öll – foreldrar, afar og ömmur, stuðningsmenn og iðkendur – erum tilbúin að leggja af mörkum í starfi þess.
Mikilvæg verkefni hafa fest sig í sessi og erum við sérstaklega stolt af samþættingarverkefninu þar sem börn frá næst 
elsta ári í leikskóla og upp í annan bekk í grunnskóla fá að stunda fjölbreyttar íþróttir 1–3 sinnum í viku, foreldrum að 
kostnaðarlausu. Þetta jafnar tækifæri allra, eykur hreyfingu barnanna og hvetur þau til áframhaldandi þátttöku í íþróttum 
þegar þau eldast. Verkefnið hefur nú verið fest í sessi í nýjum samningi við Völsung.

Á árinu tók Norðurþing einnig þátt í Íþróttaviku Evrópu í fyrsta sinn. Við viljum nýta tækifærið og þakka Völsungi fyrir 
að bjóða öllum krökkum frítt á æfingar þá viku, einnig viljum við þakka þeim félögum og einstaklingum sem lögðu sitt 
af mörkum til að setja saman fjölbreytta og skemmtilega dagskrá. Markmiðið var að auka hreyfingu allra og gefa fólki 
tækifæri til að prófa nýjar hreyfingar og íþróttir. Flóran hjá okkur er mikil og eigum við öll að vera stolt af því hve mikið 
er í boði fyrir íbúa sveitarfélagsins.

Uppbygging íþróttaaðstöðu hefur einnig verið áberandi á árinu. Nýtt gervigras, ný stúka og bætt aðstaða á PCC-vellinum 
á Húsavík má nefna sem stór skref í rétta átt. Þá er vinna við endurnýjun á gólfi og stúku í íþróttahöllinni einnig hafin, og 
stefnt er að því að framkvæmdir haldi áfram á nýju ári. Allt eru þetta mikilvæg skref í að skapa betri aðstæður og sterkari 
grunn fyrir íþróttastarf í bænum.

Það er því mikill þróttur og kraftur í uppbyggingu á aðstöðu fyrir íþróttaiðkun á Húsavík. Nýlega var samþykktur 
nýr þriggja ára samningur milli Norðurþings og Völsungs sem styrkir rekstur félagsins . Samningurinn skapar sterka 
undirstöðu fyrir Völsung til að halda áfram að vaxa og efla starf sitt – en ekkert gerist af sjálfu sér. Félagið þarf á öllum 
sínum félagsmönnum að halda í þáttöku í starfinu, bæði til að viðhalda því góða starfi sem unnið hefur verið og til að 
byggja ofan á það.

Því skora ég á þig, kæri Völsungur, að spyrja sjálfan þig einnar einfaldar en mikilvægrar spurningar:
Hvað get ég gert fyrir Völsung?

Ég óska ykkur öllum gleðilegrar hátíðar og velfarnaðar á nýju ári.
Stefán Jón Sigurgeirsson

Verkefnastjóri á velferðarsviði

Gleðileg jól og þökkum 
fyrir viðskiptin á árinu 
sem eru að líða.

PIZZAKOFINN



Óskum öllum Völsungum gleðilegra jóla og farsældar á komandi ári.

Gleðileg jól og 
farsælt komandi ár

Þökkum fyrir viðskiptin á árinu sem er að líða.



Gle›ileg jól
og farsælt komandi
ár. fiökkum vi›skiptin á
árinu sem er a› lí›a.

HÁRIÐJAN
Ella og Bríet

Óskum öllum Völsungum til 
sjávar og sveita gle›ilegra jóla
og farsældar á komandi ári.

fiökkum samskiptin 
á li›nu ári.

PANTONE 647 C 

BLACK 72% 

AVERY 777-008CF - COSMOS BLUE

AVERY 777-065CF - STONE GREY

MACal 8239-04 pro

MACal 8288-02 pro

PANTONE

CMYK - FJÓRLITUR

SVARTHVÍTT

BLACK 100%

BLACK 60%

SVARTHVÍTT

 BLACK 100%

NEGATÍFT

CYAN 84% / MAGENTA 51% 
YELLOW 0% / BLACK 32%

BLACK 72%

Einnig  má nota merkið hvítt, ef um dökkan bakgrunn og svarthvíta prentun er að ræða.

AVERY EÐA MACal BÍLAMERKINGAEFNI

Farið skal eftir reglum um notkun merkis settum í mörkunarleiðarvísi.

E G Jónasson
rafmagnsverkstæði

MERKI

Gle›ileg jól
farsælt 
komandi ár.
fiökkum 
vi›skiptin
á árinu sem 
er a› lí›a.

Óskum Völsungum 
öllum gleðilegra jóla 
og farsældar á komandi ári.

Gle›ileg jól
farsælt komandi ár.
fiökkum vi›skiptin
á árinu.

Skorum með
þrumuskotum
á nýju ári.

Jólagjöf 
veiðimannsins

Óskum Húsvíkingum og
fiingeyingum gle›ilegra 
jóla og farsæls
komandi árs.
fiökkum viðskiptin
á árinu sem 
er a› lí›a.





Íþróttaskóli Völsungs á laugardögum hefur verið vel sóttur árið 2025 líkt og undanfarin ár. Skráðir iðkendur hafa verið um 
60-70 talsins að jafnaði og vel sótt í tímana. Iðkendur eru allir á leikskólaaldri og mæta í fylgd með foreldrum sínum. Þessar 
samverustundir í höllinni eru fyrstu kynni barnanna af skipulögðu íþróttastarfi innan Völsungs og mikilvæg kynning helstu 
íþróttagreina sem og þjálfun í grunnhreyfifærni. Fyrir yngri börn, sem ekki hafa náð aldri fyrir tímana í stóra salnum hefur 
staðið til boða að nota speglasalinn í íþróttahöllinni, þar sem þau geta fengið að leika sér með allskyns dót. Mæting og 
samstarf við foreldra hefur verið algjörlega til fyrirmyndar og gaman að sjá framfarir barnanna í hreyfifærni og þroska.

Við sendum öllum Völsungum nær og fjær jólakveðjur og hlökkum til að sjá ykkur í höllinni á nýju ári.

Íþróttaskólajólakveðjur,
Ísak Már og Selmdís.

Íþróttaskóli Völsungs

Óskum viðskiptavinum okkar 
og Þingeyingum öllum gleðilegra jóla 

og gæfuríkt nýtt ár.
Þökkum viðskiptin á liðnum árum.

Kær kveðja,
Starfsfólk Bílaleigunnar

Símar 464 2500 & 892 3436

Óskum Húsvíkingum 
og nærsveitungum 
gleðilegra jóla 
og farsældar 
á komandi ári. 
Þökkum viðskiptin 
á liðnu ári.

Starfsfólk ÍSFELL
óskar öllum gle›ilegra 
jóla og farsældar 
á komandi ári.
fiökkum vi›skiptin
á li›num árum.



Norðurþing óskar íbúum sveitarfélagsins 
gleðilegra jóla og farsældar á 

komandi ári

NORÐURÞING



Almenningshlaup 2025
Hlaupasportið lifir góðu lífi á Húsavík. Hægt en bítandi 
virðist þeim hafa fjölgað sem kjósa hlaupasportið sem sína 
meginhreyfingu og er það vel enda útiveran frábær fyrir 
líkama og sál. Á árinu sem leið mátti sjá húsvíska hlaupara 
taka þátt í hlaupum erlendis sem og heima fyrir. Þrátt 
fyrir þetta er ekki mikil hópamyndun í hlaupunum eins og 
tíðkast víða annarsstaðar á landinu. Virkum hlaupurum í 
Hlaupahópnum Skokka hefur fækkað mikið undanfarin ár 
og enginn formlegur hópur hefur verið stofnaður af öðrum 
aðilum. Þó er boðið upp á hlaupaæfingar hjá Smiðjunni 
sem hafa verið ágætlega sóttar. 

Eitt keppnishlaup var haldið á Húsavík á árinu en það var 
hið sígilda  Botnsvatnshlaup Landsbankans sem fram fór á 
föstudegi Mærudaga í nær fullkomnum veðuraðstæðum. 
Frábær þátttaka var en 82 hlauparar spreyttu sig af 
vegalengdunum tveimur. Sérlega ánægjulegt hvað að sjá 
hvað mörg mættu af ungu kynslóðinni. Hlaupið endaði að 
vanda í Skrúðgarðinum við Kvíabekk og þar voru einnig 
veitt verðlaun fyrir fyrstu þrjú sætin í 8,3 km hlaupinu.

Það voru Hlaupahópurinn Skokki og Smiðjan sem stóðu 
saman að keppnishaldinu. Eftir mótið var ákveðið að leita 
að nýjum framkvæmdaaðilum fyrir hlaupið enda hafa sömu 
aðilarnir séð um hlaupið í langan tíma. Samningar náðust 
við Barna- og unglingaráð Völsungs um að taka hlaupið að 
sér og var mikil ánægja með það hjá öllum hlutaðeigandi. 

Það er vonandi að eitthvað gott félagsstarf skapist í kringum 
almenningshlaup á Húsavík á næstu árum. Eftirspurnin 
virðist vera til staðar og möguleikarnir á útfærslu eru margir. 
Fámennið er vissulega alltaf ákveðin ógn í að viðhalda 
kröftugu starfi í einstaklingsíþróttum en stöðugur 10-15 
aðila hópur gæti gert ótrúlega hluti. Það er fjöldi sem ætti 

að vera fullkomnlega raunhæft að ná í bæjarfélagi eins og Húsavík og vonandi verður það að veruleika á næstu árum.



Blakdeild Völsungs heldur úti blakæfingum fyrir stóran 
hóp iðkenda frá grunnskólaaldri og uppúr. Starfræktir 
eru meistaraflokkar karla og kvenna, öldungaflokkar fyrir 
fullorðna og yngri flokkar.
Þjálfarar á yfirstandandi tímabili eru Þórarinn Örn Jónsson 
sem er spilandi þjálfari mfl karla og Taylor Horsfall sem er 
spilandi þjálfari mfl. kvenna. Þau sinna einnig þjálfun yngri 
flokka. Á síðastliðnu tímabili sá Kaposi Tamas um þjálfun 
beggja meistaraflokkanna. Aðrir þjálfarar sem komu að 
þjálfun á síðasta tímabili voru Hreinn Kári, Heiðdís Edda, 
Arney Kjartansdóttir og Ornela Melchiorri.
Nú í haust hafa eftirtaldir þjálfarar sinnt yngri flokkum og 
almenningsblaki, Taylor Horsfall, Þórarinn Örn Jónsson, 
Claire Isaksen, Arney Kjartansdóttir og Anna Karen 
Jónsdóttir. 
 
Meistaraflokkar
Á síðastliðnu keppnistímabili áttu Völsungar bæði karla og 
kvennalið í efstu deild, Unbroken-deildinni. Kvennaliðið 
endaði í 2. sæti í deildinni og komst í úrslit þar sem liðið 
spilaði um Íslandsmeistaratitilinn við lið KA þar sem KA 
hafði betur. Glæsilegur árangur hjá þeim og dýrmæt reynsla fyrir unga leikmenn liðsins. Karlaliðið endaði í 7. sæti 
deildarinnar, þeir stóðu sig vel og öðluðust heilmikla reynslu. Bæði lið féllu úr leik í 8-liða úrslitum Kjörís-bikarsins.
Völsungur átti fjóra fulltrúa í liði ársins í Unbrokendeild kvenna í blaki.
Það voru þær Kristine Teivane (kantur), Tamara Beerová (miðja) og Inga Björg Brynjúlfsdóttir sem var valin efnilegasti 
leikmaðurinn. Þá var Tamas Kaposi valinn þjálfari ársins.
 
Töluverðar breytingar urðu á leikmannahópi beggja liða á milli tímabila. Erlendu leikmennirnir fóru allir nema Tamara 
Beerova, hún spilar enn í grænu. Nýjir erlendir leikmenn komu til okkar í haust, þær bandarísku Taylor Horsfall og Claire 
Isaksen í kvennaliðið og í karlaliðið komu þeir Jorge Sanz og Juanma Blanquer frá Spáni. Þórarinn Örn sem spilaði 
með karlaliðinu á síðastliðnu tímabili tók við þjálfarakeflinu hjá meistaraflokki karla af Tamas og Taylor tók við þjálfun 
kvennaliðsins. Íslenskir leikmenn sem skiptu um lið voru Sigrún Marta Jónsdóttir sem spilar nú með HK, Kristey Marín 
Hallsdóttir sem spilar með KA og Hreinn Kári Erluson fór til Middelfart í Danmörku. Draupnir Jarl Kristjánsson spilar 
í 2. deild með liði Rima en kom á láni til Völsungs í fáeina leiki nú í haust. Þess ber að geta að í upphafi tímabils var 
kvennaliðið ekki komið með uppspilara og hljóp gamla kempan Jóna Björk Gunnarsdóttir í skarðið og spilaði nokkra 
leiki með liðinu. Jóna Björk hækkaði meðalaldur liðsins talsvert en hún gæti verið móðir flestra leikmannanna, það var 
þó ekki að sjá á spilamennsku hennar og fær hún þakkir fyrir sitt framlag.
Stelpurnar fóru nokkuð vel af stað í deildinni nú í haust en það hefur verið á brattann að sækja hjá strákunum sem hafa 
þó sýnt að það býr heilmikið í liðinu.
 

Blak



U20
Ekki var haldið úti U20 liðum í Íslandsmóti á þessu 
keppnistímabili en farið var með U20 kvennalið á 
bikarmót í Mosfellsbæ nú í nóvember. Liðið var 
ungt og að stórum hluta skipað leikmönnum úr U16. 
Stelpurnar enduðu í 2. sæti í B-úrslitum og komu 
heim reynslunni ríkari.
Á síðasta tímabili tóku U20 liðin okkar þátt í 
Íslandsmóti þar sem strákarnir léku í 2. deild karla og 
enduðu í 3. sæti. 
Stelpurnar tóku þátt í 3. deild kvenna.
Á síðustu leiktíð hampaði U20 karla 
bikarmeistaratitlinum
Landsliðsverkefni
Íslensku A-landsliðin í blaki tóku þátt í Evrópukeppni 
landsliða – SilverLeague 2025. Þar áttu Völsungar 
sína fulltrúa þar sem Hreinn Kári tók þátt í verkefninu 
að fullu og Sigurður Helgi og Þórarinn Örn tóku þátt 
í verkefninu að hluta. Að auki tóku Hreinn Kári og 
Þórarinn Örn þátt í Smáþjóðaleikunum sem haldnir 
voru í Andorra.   
Sigrún Marta tók þátt í SilverLeague með 
kvennaliðinu og Inga Björg fór með kvennaliðinu til 
Írlands þar sem liðið tók þátt í SCA mótinu sem er Evrópumót smáþjóða. Liðið á SCA mótinu var einungis skipað ungum 
leikmönnum og voru sumir þeirra að stíga sín fyrstu landsliðsskref. Í lok móts var Inga Björg valin í lið mótsins.

U17 landslið
Í haust hafa Inga Björg og Hjörvar Þór æft með U17 landsliðunum sem undirbúa sig fyrir Evrópumót smáþjóða, SCA, í 
Írlandi. Þau munu ferðast til Írlands nú í janúar þar sem þau taka þátt í SCA mótinu.

U19 landslið
Nevza U19 fór fram í Færeyjum í október síðastliðnum. Þar spiluðu þeir Aron Bjarki og Jón Andri með karlaliðinu og fór 
Aron með hlutverk fyrirliða liðsins á mótinu. Ísland endaði í 3. sæti á mótinu.
Inga Björg spilaði með kvennaliðinu á mótinu og enduðu þær einnig í 3. sæti.
Það er sannarlega björt framtíð í blakinu hjá Völsungi og verður gaman að fylgjast með þessum flottu krökkum halda 
áfram að bæta sig í náinni framtíð.  

Yngri flokkar 
Starfið var öflugt eins og síðustu ár. Haldin voru héraðsmót á norðurlandi ásamt því að félagið sendi lið til þátttöku í 
Bikarmóti BLÍ á Akureyri í febrúar og Íslandsmóti að vori. U16 lið kvenna komst í úrslitaleik í bikarmótinu þar sem þær 
spiluðu gegn KA á stóru bikarhelginni í Digranesi í mars. Þær stóðu sig frábærlega í leiknum sem tapaðist naumlega og 
fóru þær heim með silfrið.  

Lið U14 kvenna sýndi flotta takta og endaði 
í 4. sæti bæði á Íslandsmótinu sem og í 
Bikarkeppninni.
 
Í haust tóku svo nokkrir iðkendur þátt í 
afreksbúðum BLÍ bæði í Mosfellsbæ sem og 
á Akureyri og stóðu sig mjög vel. 
Í nóvember sl. tóku 3 lið þátt í Íslandsmóti 
í Kópavogi í U12 og U16 og stóðu sig með 
prýði. Einnig fóru U14 og U20 á Bikarmót 
yngri flokka í lok nóvember í Mosfellsbæ. 

Almenningsblak
Ágætur gangur hefur verið í kvennablakinu 
hjá félaginu í vetur eins og síðasta vetur og 
einnig hefur fjölgað mikið hjá körlunum sem 
er frábært.
Völsungur hélt sitt árlega Nýársmót í byrjun 
janúar sem tókst mjög vel. Einnig spilaði 3. 
deild kvk í Íslandsmóti á Húsavík nú í október.
Liðin okkar hafa verið dugleg að taka 
þátt í mótum og ber þar helst að nefna 



öldungamótið. Áttum við nokkur lið á Öldungamótinu sem haldið var í Kópavogi í maí.
Völsungur hélt Mærumót í strandblaki í júlí þar sem góð þátttaka var og vakti það mikla ánægju þar sem bæði leikmenn 
og áhorfendur skemmtu sér vel.

Eins og sjá má á þessari samantekt þá er starf deildarinnar í miklum blóma og nóg um að vera á öllum vígstöðum. 
Stuðningur fyrirtækja og einstaklinga hefur verið góður og þökkum við kærlega fyrir samstarfið og aðstoðina sem okkur 
hefur verið veitt. 
Starfið heldur áfram og framundan eru ýmis mót og leikir og treystum við á að Húsvíkingar og nærsveitarfólk standi 
áfram við bakið á blakdeildinni og haldi áfram að mæta á heimaleiki, hvetji og styðji okkar fólk. Enginn heimavöllur á 
Íslandi er betri en sá Húsvíski, staðfest. 
 
Blakdeild Völsungs óskar öllum gleðilegra jóla og farsældar á komandi ári. 



Sund
Sundnámskeið fyrir leikskólabörn 

Á vordögum var haldið, líkt og undanfarin ár, sundnámskeið í sundlaug Húsavíkur fyrir þrjá elstu leikskólaárgangana. 
Veðrið var aðeins að stríða okkur í vor, líkt og í fyrra en það rættist vel úr því. Starfsmenn sundlaugar voru frábær eins og 
alltaf og viljum við þakka þeim fyrir frábæra samvinnu.

Námskeiðið var mjög fjölmennt að þessu sinni og sóttu um 80 börn á aldrinum 4-6 ára. Kennt var í sex aldursskiptum 
hópum og var hverjum hópi kennt í 30 mínútur í senn, alls átta skipti. Markmiðið með námskeiðinu var fyrst og fremst 
að börnin myndu öðlast öryggi og vellíðan í vatni í gegnum margvíslega leiki en einnig var unnið markvisst með flot 
og köfun og grunn sundtækni, allt eftir þroska og getu hvers hóps. Til að vinna að markmiðum námskeiðsins með 
börnunum var m.a. notast við flotnúðlur, korka, flotdýnur og ýmislegt köfunardót. Námskeiðið var skipulagt þannig 
að börnin koma í fylgd forráðamanna sem aðstoða þau í gegnum sundklefana og taka kennarar við börnunum ofan í 
lauginni ásamt aðstoðarmönnum en við höfum verið svo lánsöm að vera í samstarfi við vinnuskólann og fengið duglega 
krakka til liðs við okkur. Í sumar aðstoðuðu Benedikt, Kristinn Örn og Laufey Kristín. Einnig kom Jón Stefán við sögu. Við 
þökkum bæði þessum flottu krökkum og Norðurþingi fyrir aðstoðina við námskeiðið. 
 
Það var afar ánægjulegt að vinna með börnunum á námskeiðinu, bæði að upplifa gleðina og hugrekkið sem einkenndi 
þau og einnig að sjá hvernig öryggið og færnin jókst með hverjum tímanum. Mörg börn voru að koma á sitt fyrsta 
sundnámskeið en önnur að ljúka sínu þriðja námskeiði en öll tóku þau framförum, hvert á sinn hátt. Flest voru farin að 
kafa og mörg voru farin að geta bjargað sér með sundtökum nokkra metra á grunnu lauginni. Leikskólasundið kemur sér 
vel þegar kemur að því að fara í grunnskóla og skólasund því við vitum að þau börn sem hafa verið hjá okkur á námskeiði 
koma vel undirbúin fyrir fyrsta árið í skólasundi. 

Við þökkum sundnemendum okkar og foreldrum fyrir ánægjulega samveru í sundlauginni í sumar og hlökkum til að taka 
á móti gömlum og nýjum sundnemendum næsta vor.  

 
Jólakveðjur, 

Adda og Valdís



Hjóladeild Völsungs ætlar hér að renna aðeins yfir viðburði ársins 2025
Fyrst má nefna þetta árlega, það er viðhald á þeim stígum og svæðum sem 
er búið að byggja upp. Farið var yfir brautina og talsverður hluti hennar 
plægður upp og lagaður en talsvert slit var komið á marga kafla eftir 
mikla notkun síðustu ára. Eins var  brautin öll slegin og snyrt ásamt því að 
trjágróður var klipptur.

Stallasvæðið fékk samskonar viðhald ásamt því að komið var fyrir 
geymslugám á svæðinu sem er ætlaður til að geyma verkfæri og annað sem 
tilheyrir félaginu.

Á þessu ári fengum við afnot af rudda sláttuvél í samstarfi við Trésmiðjuna 
Rein og kunnum við þeim bestu þakkir fyrir, þetta tæki styttir talsvert þann 
tíma sem fer í að slá svæðin og leyfir okkur því að fara mun oftar í svona 
viðhaldsvinnu. 
Á þessu ári fengust leyfi til að fara í framkvæmdir á tveimur nýjum stígum. 
Í fyrsta lagi er það almennur útvistarstígur sem tengir Reykjaheiðarveg við 
Botnsvatn og var þessi leið merkt og unnin í samstarfi við utanvega hlaupara 
hér á svæðinu. Hin framkvæmdin er svo annar almennur útivistarstígur sem 
liggur frá bílastæðinu við meyjarskarð, yfir krubbsskálar og kemur inn á 
gamlan slóða austan við Húsavíkurfjall. Þetta er  frábær leið sem var löngu 
komin þörf á að fá því þetta tengir saman þessi svæði og eykur möguleika 
á leiðavali mjög mikið. Þetta verkefni var unnið í samstarfi við Höfðavélar og 
fengum við styrk frá Orkuveitu Húsavíkur fyrir hluta af útlögðum kostnaði, þökkum báðum aðilum fyrir að koma að þessu 
með okkur.

Ekkert af þessu myndi heldur gerast nema fyrir góðan skilning og velvilja sveitarfélagsins Norðurþings sem hefur alla tíð 
tekið jákvætt í okkar erindi og aðstoðað okkur við leyfismál og annað.
Loka hnykkur sumarsins var svo hjólreiðakeppnin The Rift MTB , stór 5 daga alþjóðleg fjallahjólakeppni og svæðið okkar 
var valið fyrir einn af þessum keppnisdögum.

Hjólafélagið aðstoðaði mótshaldara við merkingar, matarstöðvar og aðra framkvæmd. Tókst þessi vinna frábærlega og 
keppnin öll var mjög vel heppnuð. Stefnt er að því að þetta samstarf haldi áfram á næsta ári og þá á enn stærri skala.

Hjól



Viljum í lokin einnig þakka þeim aðilum sem styrkja okkur með greiðslu félagsgjalda, þetta er stór partur í að halda 
þessari vinnu áfram í að byggja upp okkar frábæra útivistarsvæði.

Ekki er hægt að segja annað en að við hlökkum til ársins 2026 og við viljum hvetja alla að nota þessa stíga sem búið er 
að byggja upp, þetta er gert til þess að nota og njóta.

Kveðja
Stjórn hjólafélagsins 640MTB

Jólakveðja
Stjórnir og starfsmenn stéttarfélaganna í 

Þingeyjarsýslum óska félagsmönnum sínum og 
fjölskyldum þeirra, öðrum  Þingeyingum og 

landsmönnum öllum gleðilegra jóla
og farsældar á komandi ári.

Framsýn-stéttarfélag
Starfsmannafélag Húsavíkur

Þingiðn
Hrunabúð SF

Gleðileg jól
farsælt komandi ár

Þökkum viðskiptin
á liðnum árum

Áfram Völsungur!

Fimleikar
Jólakveðja frá fimleikadeildinni

Fimleikarnir hafa haldið starfsemi sinni áfram þrátt fyrir skort á þjálfurum og þá helst foreldrum í stjórn deildarinnar. Það 
að hafa foreldra í stjórn styrkir og eflir deildina og reynist vel til að opna fyrir möguleika á skipulagi á frekari viðburðum 
og ferðum sem hjálpa iðkendum að blómstra í íþróttinni.

Á bilinu 20 - 30 iðkendur hafa verið að æfa í ár í tveimur 
hópum og við horfum bjartsýn fram á við og vonumst til 
að geta haldið þessari skemmtilegu íþrótt áfram næstu árin 
og styrkt deildina en betur með því að opna t.d. á frekari 
möguleika til þess að fara í æfingaferðir í betri fimleika 
húsnæði og fleira skemmtilegt. 

Starfið í vetur hefur annars einkennst mikið af 
áhaldafimleikum og erum við mikið að nota öll þau  áhöld 
sem við eigum í ýmsum útfærslum. Þetta hefur reynst mjög 
vel og hafa iðkendur sýnt mikinn kjark og hugrekki við 
að prófa nýja hluti sem eflir sjálfstraust, þroska og getu í 
fimleikum.

Vorsýningin okkar fór síðan fram í júní, eins og undanfarin 
ár, og sýndu iðkendur þar listir sínar á ýmsum áhöldum og 
gekk það vonum framar. 

Við þökkum svo þjálfurum og iðkendum fyrir skemmtilegt 
ár og vonum að þið njótið yfir hátíðarnar og við sjáumst svo 
hress á nýju fimleikaári.

Bestu jóla- og nýárskveðjur, 
Fimleikadeild Völsungs.



Skíðaganga
Skíðavertíðin hófst um miðjan Desember 2024 og má með sanni segja að nýji „Ljósahringurinn“ hafi heppnast frábærlega. 
Þrátt fyrir frekar snjóléttan vetur hélst snjór í hringnum, ef frá eru taldir dagarnir sem „Buchgangan“ átti að fara fram. 
Þurftum við því að aflýsa göngunni þetta árið.  Þess ber að geta að Eyfirðingar máttu þola allnokkuð snjóleysi stóran part 
vetrar og litu þó nokkrir við hjá okkur á heiðinni, afar ánægðir yfir að vera komnir í „þingeyskt fjallaloftið“.  Liðið var á 
Maí þegar síðasti hringur var troðinn og viljum við þakka Norðurþingi og þá Sigurði Hreinssyni sérstaklega fyrir farsælt 
samstarf á liðnum vetri. 

Nú í haust var svo farið í að lengja „Ljósahringinn“ og fengum við að sjálfsögðu „Gröfumann Íslands“, Þórð Sigurðsson 
í verkið.  Eigum við ekki von á öðru en þessi lenging á hringnum heppnist fullkomlega. 

Einnig var góður hópur manna sem gróðursetti upp undir 1000 plöntur á svæðin nú síðsumars. 

Þá er bara að bíða og sjá hvort við fáum ekki nóg af snjó í vetur,allavega á heiðinn svo hægt verði að fara ganga fljótlega. 
Þegar þetta er skrifað hefur þegar verið sporað á hlaupabrautinni við íþróttavöllinn, frábært fyrir byrjendur og lengra 
komna að byrja þar.  Þess má geta að allur búnaður og meira til fyrir gönguskíðin fæst hjá Ísfelli og Kári Páll ávalt boðinn 
og búinn til að aðstoða við að koma fólki af stað í þeim efnum. 

Sjáumst á „Heiðinni“. 
Jóla og nýárskveðja frá gönguskíðahópnum.



GPG Seafood
óskar ykkur öllum

gleðilegrar jólahátíðar 
og farsældar á nýju ári.

Meistaraflokkar í knattspyrnu
Knattspyrnuárið 2025 var afar viðburðarríkt hjá meistaraflokkum Völsungs og mikið um að vera árið út í gegn. 
Meistaraflokkur karla lék í næstefstu deild, Lengjudeild, í fyrsta skipti síðan 2013 og þurfti að standast leyfiskerfi KSÍ á 
vordögum til þess að fá þátttökuleyfi í deildinni. Gaman er að segja frá því að félagið uppfyllti allar forsendur í þeim 
fimm flokkum sem þurfti fyrir leyfi. Norðurþing fór samhliða í miklar og mikilvægar framkvæmdir á efri vellinum hjá okkur 
og nýtt gervigras var lagt á völlinn ásamt því að stúka var reist við völlinn. Voru þessar framkvæmdir tímabærar og afar 
mikilvægar knattspyrnu á Húsavík til framþróunar.
 

Aðalsteinn Jóhann þjálfaði áfram bæði lið, Róbert Ragnar Skarphéðinsson var honum til aðstoðar karlamegin og Sara 
Elnicky var meðþjálfari Alla kvennamegin. 

Vetrarmótin voru hefðbundin hjá meistaraflokkum. Tekið var þátt í Kjarnafæðismótinu og Lengjubikarnum bæði karla- 
og kvennamegin. Strákarnir spiluðu í A deild og háðu harðar rimmur við úrvalsdeildarlið Breiðabliks, Fram og KA og 
uppskáru 2 stig í 5 leikjum. Stelpurnar okkar unnu sinn riðil og fóru alla leið í úrslit, þar sem naumt 0-1 tap gegn Selfossi 
varð niðurstaðan. Selfoss reyndist okkur erfiður ljár í þúfu þetta sumarið. 

Góður árangur náðist innan vallar í sumar 
og var sumarið stórskemmtilegt á köflum hjá 
liðunum okkar. Strákarnir okkar enduðu í 7.sæti 
Lengjudeildarinnar með 25 stig, þvert á allar spár 
en liðinu var spáð 12. og neðsta sæti deildarinnar. 
Liðinu óx ásmegin og setti kassann út þegar líða 
tók á og vann frábæra sigra út í gegnum sumarið. 
Jakob Héðinn Róbertsson var markahæstur 
Völsunga með 10 mörk og vakti verðskuldaða 
athygli sem endaði með því að hann gekk til 
liðs við KA á haustdögum. Óskum við honum 
velfarnaðar þar. Elfar Árni Aðalsteinsson skoraði 
7 mörk í endurkomu sinni í Völsung og reyndist 
liðinu drjúgur. Jakob Héðinn var kosinn bestur 
af leikmönnum og stjórn á lokahófi Völsungs, 
Gestur Aron Sörensson efnilegastur og Einar 
Ísfjörð Sigurpálsson var kosinn Völsungur ársins.



Stelpurnar okkar fóru vel af stað í 2.deild og unnu hvern sigurinn á fætur öðrum. Við tók smá misstig í júlí, erfiður 
kafli, sem olli því að við vorum í 3.sæti deildarinnar þegar komið var inn í úrslitakeppni. Þrátt fyrir mikla baráttu frá 
upphafi til enda og mikil skakkaföll í hópnum meðan á tímabilinu stóð, þá var því tekið eins og hverju öðru hundsbiti 
og haldið áfram veginn. Því miður dugði það ekki til og 3.sætið því niðurstaðan, sem er þó glæsilegur árangur. Halla 



Bríet Kristjánsdóttir var valin best á lokahófi, hún átti virkilega gott 
sumar og skoraði 17 mörk auk þess sem hún lagði upp nokkur. 
Að sjálfsögðu vakti hún athygli annarra liða og hefur gengið til 
liðs við Þór/KA. Við óskum henni góðs gengis þar. Ísabella Anna 
Kjartansdóttir var valin efnilegust en þrátt fyrir gífurlega ungan 
aldur skoraði hún 6 mörk í deildar- og bikarkeppni og átti margar 
flottar innkomur. Rakel Hólmgeirsdóttir var svo valin Völsungur 
ársins en Rakel gefur sig alltaf 100% í verkefni Völsungs og endaði 
tímabilið á að leysa markmannsstöðuna þegar vantaði og leysti 
það frábærlega af hendi án þess að kvarta. 

Ísabella Anna og Auður Ósk Kristjánsdóttir fóru svo með U-15 
ára landsliði Íslands á mót í Englandi á haustdögum og spiluðu 
þar 3 leiki. Ljóst er að framtíðin er björt hjá þeim stöllum og mun 
Völsungur nú sem áður reyna búa til brautargengi ungra leikmanna sinna í aðallið meistaraflokka. 

Aðalsteinn Jóhann Friðriksson lét af störfum á haustdögum og tók við liði Þór/KA. Alli hefur þjálfað karlaliðið síðustu þrjú 
ár og kvennaliðið síðustu sex ár og allmargir leikir undir belti hjá honum sem þjálfari og leikmaður félagsins. Við óskum 

Alla alls hins besta á nýjum vígstöðvum og þökkum honum 
fyrir allt sitt framlag til félagsins gegnum árin, takk Alli! 
Knattspyrnuráð þakkar leikmönnum, þjálfurum, áhorf
endum og sjálfboðaliðum kærlega fyrir árið sem er að líða. 
Ómetanleg vinna margra gerir tímabil eins og þetta að 
veruleika og við þökkum fyrir stuðninginn úr samfélaginu. 
Árangur ársins er afrakstur samvinnu, fórnfýsi og ástar 
fjölmargra á félaginu. 

Við hlökkum mikið til að kynna nýja þjálfara til leiks og fara 
af krafti inn í leiktímabilið 2026. 

Gleðileg jól, 
áfram Völsungur! 







Óskum öllum 
Völsungum gleðilegra 
jóla og farsældar 
á nýju ári.

Gle›ileg jól,
farsælt komandi ár.
fiökkum vi›skiptin á
árinu sem er a› lí›a.

LögEignÓskum Völsungum öllum 
gleðilegra jóla 

og farsældar á nýju ári.

- Áfram Völsungur -

HÚSAVÍK



Píludeild Völsungs
Píludeild Völsungs opnaði aðstöðu sína í norðurenda sundlaugarkjallarans í lok árs 2024. Árið 2025 var því fyrsta heila 
starfsár deildarinnar. Mikill áhugi hefur verið á pílukastinu á árinu og skráðu sig rúmlega 100 manns í deildina á þessu 
fyrsta starfsári deildarinnar. 

Fastar opnanir hafa verið á þriðjudögum klukkan 10-12:00 og svo frá 19-22:00, á miðvikudögum hefur verið kvennakast 
á milli 19-21:00 og á fimmtudögum klukkan 10-12:00 og svo frá 19-22:00. Að auki hafa verið óreglulegar opnanir aðra 
daga sem eru auglýstar sérstaklega inná fésbókarsíðu Píludeildar Völsungs. Það eru allir verlkomnir að koma og prófa og 
eru félagsmenn alltaf tilbúnir að taka á móti nýju áhugasömum aðilum og leiðbeina þeim í aðstöðunni okkar. Hópatímar 
hafa verið gríðarlega vinsælir og höfum við tekið á móti mörgum fyrirtækjahópum sem hafa gert sér glaðan dag í 
aðstöðunni okkar.

Píludeildin hefur haldið reglulega mót á árinu og er að meðaltali eitt mót í mánuði. Stærstu mótin á árinu voru 
páskamótið, mærudagsmótið, meistaramótið í 501 og deildarkeppnin. Brynjúlfur Sigurðsson var fyrsti deildarmeistarinn 
innan raða píludeildarinnar og Sævar Örn Guðmundsson fyrsti meistarinn í 501. Deildin hefur reglulega átt keppendur 
í Floridanadeildinni sem er keppt í á landsvísu og svo fóru 10 iðkendur á SjallyPally sem er eitt stærsta einstaka pílumót 
landsins. 

Píluíþróttin er komin til að vera og á næsta ári er stefnt á námskeið í pílukasti sem verður auglýst sérstaklega þegar nær 
dregur á fésbókarsíðu deildarinnar.

Takk kærlega fyrir píluárið og gleðileg jól.
Stjórn Píludeildar Völsungs.

HSÞ - Tilgangur og tilveruréttur
Það líður hratt að vetrarsólstöðum þegar sólin er lægst á lofti en framundan eru bjartari dagar og nýtt ár, ný tækifæri. 
Það er margt í deiglunni innan íþróttahreyfingarinnar. Þing og formannafundir UMFÍ og ÍSÍ hafa samþykkt að ráðast í það 
nauðsynlega verkefni að fara stefnumótun fyrir íþróttahreyfinguna. Við sem störfum í þessari hreyfingu þurfum uppfærða 
stefnu. Það eru margar spurningar sem liggja á vörum okkar um tilgang, tilveru og fjármögnun. Svæðisstöðvar UMFÍ og 
ÍSÍ hafa nú rúllað í u.þ.b. eitt og hálft ár en stöðvarnar voru m.a. fjármagnaðar með stuðningi frá ríkinu til tveggja ára. Fá 
þau áfram fjárveitingu? Við vitum það ekki alveg. Hafa svæðisstöðvarnar „gert eitthvað“ fyrir okkar svæði er oft spurt og 
já, það hafa þau. Þau hafa mikla yfirsýn og aðstoða bæði félög og héruð í að sækja styrki, vinna að verkefnum sem óskað 
er eftir auk þess að vinna að þeim verkefnum sem stjórnvöld fólu þeim. Mest um vert er e.t.v. að þarna er loksins komið 
starfsfólk á landsvísu sem vinnur saman að því að tala máli íþróttahreyfingarinnar við stjórnvöld, að berjast fyrir okkur og 
okkar starfsvettvangi. Íþróttahreyfingin er mikilvægur hluti af þjónustuúrræðum í farsæld barna, en enn sem komið er 
er það ekki sjálfsagt að börn með stuðningsþarfir í leik- og grunnskólum fái sinn stuðning á íþróttaæfingunni eftir skóla 
og þjálfarar vita jafnvel ekki einu sinni af þessum stuðningi. Svæðisfulltrúarnir eru nú í farsældarráðum landshlutanna og 
tala okkar máli þar. Einnig hafa þau potast í þingmönnum varðandi jöfnun ferðakostnaðar með Ferðasjóði ÍSÍ og talað 
okkar máli þar. 

Tilgangur og tilveruréttur svæðisstöðvanna er ótvíræður – aðstoð, ráðgjöf, utanumhald, skipulag, samskipti, upp
lýsingagjöf og vinna að alls konar verkefnum fyrir og í samstarfi við íþróttafélög, íþróttahéruð og jafnvel sveitarfélög, 
auk þess að tala sameiginlegu máli íþróttahreyfingarinnar við stjórnvöld. Geta svæðisstöðvarnar tekið yfir verkefni 
íþróttahéraðanna? Já, vissulega á sumum stöðum. En það er samt þess vegna sem við þurfum að fá stefnu, uppfærða 
stefnu um skipulag, hlutverk og ábyrgðir í íþróttahreyfingunni og samhliða því breytingar á íþróttalögum. 
Tilgangur og tilveruréttur íþrótta- og ungmennafélaga er ótvíræður – forvarnar-, lýðheilsu- og félagsstarf þeirra hefur 
löngum sannað gildi sitt ásamt því sameiningartákni sem félögin eru oft samfélaginu. Áfengissala á íþróttaviðburðum 
hefur þó að vissu leyti skaðað forvarnarímynd íþróttanna en þar skortir reglur stjórnvalda. Uppfærð íþróttastefna, sem 
er unnin út frá því samfélagi sem við búum í nú, verður vonandi hjálparstöng og vogarafl fyrir íþróttahreyfinguna fyrir 
bættri fjármögnun og stuðningi við sjálfboðastarf sem unnið er í hreyfingunni sem og fyrir umgjörð þjálfara, starfsfólks 
og íþróttamanna félaganna.

Tilgangur og tilveruréttur HSÞ – mun að öllum líkindum breytast.



Belkod óskar Völsungum 
gleðilegra jóla og farsældar á 

komandi ári.
Áfram VÖLSUNGUR

Gamli Baukur
Starfsfólk Gamla Bauks óskar ykkur 
gleðilegra jóla og þakkar innilega 
fyrir árið sem er að líða.
Hlökkum til að sjá ykkur 
á Bauknum á nýju ári!

gamlibaukur.is sími 464 2442



Sögubrot af Völsungi
Mikilvæg útgáfa fyrir sögu félagsins
Jólablað Völsungs hefur verið gefið út nær óslitið frá árinu 1978. Það var eitt ár sem blaðið kom ekki út.  Annað rit, 
leikskrá knattspyrnudeildar hefur sömuleiðis verið gefið út samfellt frá árinu 1981. Báðar þessar útgáfur hafa gefið góða 
mynd af starfinu annars vegar frá knattspyrnunni og hins vegar öllu starfi félagsins þar sem hver deild hefur gert grein 
fyrir helstu verkefnum s.s þáttöku í mótum. Þá má nefna að Víkurblaðið undir ritstjórn Jóhannesar Sigurjónssonar heitins, 
hefur verið ákaflega mikilvægur þáttur í að skrá íþróttasöguna á Húsavík. Blaðið var gefið út sem sjálfstæður miðill frá 
árinu1979 til ársins 1992 en þá fór blaðið undir fjölmiðilinn Dag á Akureyri. Þegar Skarpur hóf göngu sína hélt blaðið 
merkinu á lofti og flutti fréttir af íþróttastarfinu.
Þess má geta að nú er Sögunefndin að skanna íþróttaumfjöllun sem komið hefur út á síðum Víkurblaðsins og verður 
það efni birt í apríl á næsta ári, þegar þriðji áfangi sögunnar frá 1980 – 2000 verður opinberaður. Sömuleiðis er verið 
að skanna og útbúa annað efni m.a. eldri jólablöð, ljósmyndir, upptökur á leikjum, eldri leikskrár og ýmislegt efni sem 
tengist starfinu.
Hér ætlum við að birta leikskrá frá fyrsta útgáfuárinu 1981.  Þessi leikskrá er um heimsókn landsliðs Íslands sem spilaði 
leik gegn Völsungi í júlí 1981. Gaman er að sjá hversu einföld uppsetningin og formið var en útgáfan hefur eðlilega tekið 
verulegum breytingum. Leikskráin var borin í öll hús í bænum af iðkendum yngri flokka fyrir hvern heimaleik.  Leikskráin 
var mjög mikilvægur tekjupóstur fyrir starf knattspyrnudeildar.













Hlýjar Hlýjar 
jólakveðjurjólakveðjur

1805


